
yo’l qo’yilgan xatolarni ish jarayonida tuzatishlari va ularning paydo bo’lish sabablarini bartaraf eta bi-

lishlari kerak. 

Og`zaki instruktaj suhbat yoki hikoya qilish metodi orqali berilishi mumkin. Suhbat va hikoya 

qilish jarayonida ham predmetlar yoki ish usullari namoyish etilishi mumkin. Grafik ishlar texnik 

mehnatni o’rgatishda muhim o’rinni egallaydi. Biror narsaning chizmasini chizishga butun bir dars, 

ba’zan ikki dars bag`ishlanadi. Shuning uchun texnik texnologiya darslarida chizmani chizishga 

kirishishdan oldin, chizmachilikda o’quvchilarni programma asosida chizmalarni bajarish uchun zarur 

bo’lgan elementlari bilan tanishtirish lozim. 

Chizmani tayyorlashga kirishishdan oldin masshtabning qanday belgilanishini chizg’ichlar 

yordamida amalga oshirish zarur. Chizmalar daftarda emas, balki chizmachilikka mo’ljallangan albomda 

bajariladi. Chizmaning butun texnik texnologiya fani darslarida bitta albomda bajarilgani qulay, 

maqsadga muvofiqdir. O`quvchilarning chizmalarini muntazam tekshirish va baholab borish kerak. 

Chizmalarni qoralama qog`ozlarga chizish tavsiya etilmaydi. Chizmani bevosita albomga toza qilib chi-

zishga odatlantirish kerak. O`qituvchi o’quvchilardan chizma va yozuvlarni aniq, ravshan va tartibli 

bajarishlarini talab qilishi lozim. Chizmani aniq bajarmay turib, o’quvchilarga chizmani materialga to’g`ri 

ko’chirishga, chizmani o’qishga o’rgatib bo’lmaydi; qo’l mehnati darslarining asosiy vazifasi esa ana 

shundan iboratdir. 

O`qituvchi ish sifatini o’quvchilarning albomlarni qanday tutganligi bilan baholashi mumkin. 

Kuzatishlar o’quvchilarni predmetga diqqat bilan qarashga, uning xarakterli xususiyatlarini sezishga 

odatlantiradi. O`quvchilarga bilimlarni hayotdan olishni ham o’rgatish kerak.  

TEXNOLOGIYA DARSLARIDA XORIJ TAʼLIM TIZIMIDAN FOYDALANISH 

M.M.Tilavova, BuxDU dotsenti 

M. Alimova,  BuxDU magistri 
 

Maqolada texnologiya darslarida xorijiy ta’lim tizimi; Janubiy Koreya ta’lim tizimi haqida so’z 

yuritilgan. 

Kalit so’zlar: o’qituvchi, dars, tenologiya, pedagogika, innovatsiya, faoliyat, tayyorlash, dastur, 

milliy, o’quv. 

В статье рассматривается зарубежная система образования в технологических классах; 

Был разговор о южнокорейской системе образования. 

Ключевые слова: учитель, урок, технология, педагогика, инновация, деятельность, 

обучение, программа, национальное, обучение. 

The article discusses the system of foreign education in technology classes; There was talk of the 

South Korean education system. 

Key words: teacher, lesson, technology, pedagogy, innovation, activity, education, program, 

national education. 

 

Islohotlarimizdan ko‘zlangan maqsad va Prezidentimiz siyosatining bosh omillaridan biri teran 

fikrlovchi, o‘z mustaqil dunyoqarashiga ega bo‘lgan iqtidorli yoshlarni qo‘llab quvvatlash va 

tarbiyalashdir. SHuning uchun zamonaviy talablar asosida ta’lim mazmunini boyitish, rivojlangan Evropa 

davlatlari (Germaniya, Angliya, Fransiya, Kanada), Osiyo mamlakatlari (Yaponiya, Janubiy Koreya) va 

Amerika Qo‘shma SHtatlari kabi davlatlarning o‘quv, o‘quv - uslubiy, ilmiy - tadqiqot jarayonlari, 

modulli ta’lim tizimi mohiyati, Evropa yagona ta’lim muhiti (Bolonya jarayoni), modulli - kredit tizimi 

mohiyati, ESTS kreditlari, uning asosiy tamoyillari va xususiyatlari haqidagi pedagogik kadrlarining 

kasbiy kompitentlilik darajasini raqobatbardosh ta’lim tizimi doirasida shakllantirish muhim ahamiyat 

kasb etadi 

Psixologik adabiyotlar tahlilidan bilamizki, 7 yoshgacha inson bilimlarni 70% ni, qolgan 30% ni 

butun qolgan umri davomida o‘zlashtirar ekan. Mazkur teoriyaga yapon xalqi jiddiy e’tibor qaratgan 

bo‘lib, ularda maktabgacha tarbiya odatda oiladan boshlanadi. Milliy mintalitetimiz nuqtai nazari 

doirasida solishtirganimizda, yapon ayollari uchun onalik birinchi o‘rinda turadi.  

Yaponlar bolaning erta voyaga yetishi tarafdoridirlar. Ular bolalarning yosh xususiyatlariga qarab 

tarbiyaning barcha jihatlariga urg‘u beradi. Masalan, 1 yoshda – o‘ziga ishonch hissini uyg‘otish, 2 

yoshda – amaliy san’at qo‘l mehnatini ko‘rsatish, 3 yoshda – burch hissini tarbiyalash, 4 yoshda – 

yaxshilik va yovuzlikni farqlashga o‘rgatish. Yаpon tajribasidan kelib chiqib aytish mumkinki, 5 yoshda 

– liderlik xislatlarini tarbiyalash, mustaqillikka, reja tuzish va ularni bajarishga o‘rgatish, bolalarda 

qiziqishlariga doir yo‘nalishlarni belgilab olish uchun, eng muhimi o‘zgalar oldida maqsadlarini ifoda 

qilishga o‘rganishlari uchun katta e’tibor berilgan. O‘rta maktabda xanlar doimiy emas, ular yangi 

sharoitlarga tezroq ko‘nikish uchun har 5 oyda o‘zgartirib turiladi. Yaponiya bog‘chalariga 3-5 yoshdagi 

bolalar qabul qilinadi. Bolalar bog‘chalarining maqsadi bolalarning aqliy va jismoniy qobiliyatlarini 

rivojlantirish, mustaqillik va ichki tartib ko‘nikmalarini tarbiyalash, jamiyat hodisalariga to‘g‘ri 

munosabatda bo‘la olishni o‘rgatishdan iborat. Shuningdek, matematik savodxonlik, og‘zaki nutq, 

so‘zlarni to‘g‘ri qo‘llashni o‘rgatishga ham katta e’tibor beriladi. Ertaklar, kitoblar, musiqa, sport 

o‘yinlari, rassomlik kabi shaxsning ijodiy xususiyatlariga qiziqish uyg‘otiladi.  

     Yaponiyada maktabga 6 yoshdan boriladi. Boshlang‘ich maktabga 6 yoshdagi yapon 

bolalarning 99 % qatnaydi. 99 % yapon boshlang‘ich maktablari davlat tasarrufida, 1 % - xususiy. O‘quv 

rejasiga yapon tili, gumanitar fanlar, arifmetika kabilar kiradi. Maktablarda o‘qitish dasturi o‘zgaruvchan, 

lekin Ta’lim vazirligi tasdiqlagan standartlarga asoslanadi. Boshlang‘ich ta’limni moliyalashtirish, 

o‘qituvchilar bilan ta’minlash, maktab dasturlarini yaratish mahalliy hokimiyat zimmasida. Boshlang‘ich 

ta’limda bolalar davlat hisobidagi 1945 ta  kandji ieroglifdan 1006 tasini yod olishi kerak. Boshlang‘ich 

ta’lim “syogakko” quyidagi vazifalarni hal qiladi:  

Janubiy Koreya Respublikasi ko‘plab tadqiqotchilarning diqqatini o‘ziga tortmoqda, sababi bu 

davlat postindustrial sivilizatsiya yutuqlarini egallagan Osiyo – Tinch okeani regionining noyob 

davlatlaridan biridir. Koreyaliklar bajarilishi shart bo‘lgan asosiy vazifa - o‘z an’anaviy madaniyatini 

saqlash, siyosiy va ijtimoiy-iqtisodiy islohotlarni o‘z madaniy-siyosiy identivlik, Sharqning an’anaviy 

qadriyatlari va markazlari bilan bog‘lashga intilish deb hisoblaydilar. Bu davlatning ta’lim tizimi 

YUNISEF ekspertlari xulosasiga ko‘ra sanoati rivojlangan davlatlar ichida “eng samaralisi” deb tan 

olingan. Ko‘pchilikning yagona fikricha, Janubiy Koreyaning iqtisodiyoti va texnikadagi yutuqlari “inson 

resursiga investitsiyani to‘g‘ri tikkanligida” deb ta’kidlashadi. Ko‘p rivojlanayotgan davlatlarda ta’lim 

bugungi kunda jamiyatning faqat sarf-harajatlar sohasi emas, balki asosiy ishlab chiqaruvchi kuchiga 

aylandi. Ya’ni, ta’lim raqobatbardosh, jiddiy moliyaviy mablag‘larni olib keluvchi soha bo‘lishi kerakligi 

isbotlandi. Ta’limning deyarli 1-bosqichiyoq davlat va iqtisodiyotning rivojlanishiga qaratilgan bo‘lishi 

kerak. Faqat bilim olish uchungina emas, balki olingan bilimlarni amaliyotda samarali qo‘llash uchun 

o‘qish zarur.   

Koreya o`qituvchilarining fikricha 3 yoshgacha bog’chaga brogan bolalarning fanlarni qabul 

qilishi, uydan to’g’ri kelgan bolalarning qabul qilishidan yaxshiroq. Yasli bog’chaga qatnab kelgan 

bolalar faolroq, qiziquvchan, o’zlashtirish darajasi yuqori bo’ladi. 

Darhaqiqat, O’zbekiston Respublikasi Prezidenti Sh.M.Mirziyoyev aytganlaridek, bolalar tarbiyasi 

jarayoniga o’z ishini puxta biladigan, malakali va har bir   bolaga individual yondasha oladigan pedagog 

kadrlarni jalb qilgan holda, ularni go’dakligidan ongi va tafakkurini to’g’ri shakllantirib bormasak, 

kelajakda yuksak saviya, bilim va ma’naviyatga ega bo’lgan barkamol avlodni tarbiyalash qiyin 

bo’ladi.(O’zbekiston Respublikasi Prezidenti Shavkat Mirziyoyev raisligida 14 fevral 2018 yil 

maktabgacha ta’lim tizimini isloh qilish va rivojlantirish bo’yicha ko’rilayotgan chora-tadbirlar 

natijadorligi tahliliga bag’ishlangan videoselektordan ). 

Koreyada davlat tasarrufidagi boshlang‘ich maktablardan tashqari qator xususiy maktablar ham 

mavjud. Bu maktablarning o‘quv dasturlari davlat maktablari o‘quv dasturlariga birmuncha mos keladi, 

lekin o‘qitish yuqori darajada amalga oshiriladi. Masalan, kam sonli o‘quvchilarga ko‘p o‘qituvchilarning 

jalb etilishi, qo‘shimcha fanlarning kiritilishi, umuman ta’limning yuqori standartlarga egaligi va h.k. Shu 

bois ko‘pchilik ota-onalar o‘z farzandlarini xususiy maktabga berishga intiladilar. Lekin bunday 

maktablarda o‘qish narxining balandligi ota-onalarni o‘ylantirib qo‘yadi. Boshlang‘ich maktabni bitirgan 

o‘quvchilar keyingi bosqichlarga imtixonsiz o‘tadilar .Kanadaliklarning eng muhim yutuqlaridan biri - bu 

ularning ta’lim tizimidir. Ilg‘or universitet va kollejlardagi ta’lim sifati juda yuqori va Kanada diplomlari 

butun dunyoda tan olinadi. Xalqaro reytingda Kanada ta’limi AQSHdan keyin ikkinchi o‘rinda turadi.  

Maqsadi: Davlat ta’limi standartlari asosida shakllantirib, bilim ko’nikma va malakalarni hamda 

shaxsiy fazilatlar tizimini o’z ichiga oladi. Bu yaxlitlik tizim bo’lib, o’qitishning maqsadi, o’quv fani 

maqsadi, mavzuning o’quv maqsadi, mavzuning tayanch tushunchalari o’quv maqsadidan shakllanadi. 

БОШЛАНҒИЧ СИНФЛАРДА ТАЯНЧ КОМПЕТЕНЦИЯЛАРНИ 

ШАКЛЛАНТИРИШДА КИТОБХОНЛИК МАДАНИЯТИНИНГ АҲАМИЯТИ 

С.И.Холматова 
Ўзбекистон республикаси Олий ва ўрта махсус таълим вазирлиги ҳузуридаги 

Бош илмий методик марказ мустақил татқиқотчиси 

 

Ушбу мақолада бошланғич синф ўқувчиларининг таянч компетенцияларини 

шакллантиришда китобхонлик маланиятининг ўрни, ёш авлоднинг маънавий-интеллектуал 

салоҳиятини ривожлантириш, миллий ҳамда умуминсоний қадриятлар, шунингдек, ўқувчиларнинг 

маънавиятини, дунёқарашини кенгайтириш, ёзма нутқда юксак саводхонлик, адабий тил 

меъёрларига риоя этиш каби масалалар баён қилинган.  

Калит сўзлар: таянч компетенциялар, маънавий-интеллектуал салоҳият, китобхонлик 

маланияти, адабий-эстетик дид, мустақил фикрлаш, образли тафаккурбадиий адабиёт, миллий 

ҳамда умуминсоний қадриятлар. 

В данной статье рассматривается роль навыков чтения в формировании базовых 

компетенций учащихся начальных классов, развитии духовного и интеллектуального потенциала 

подрастающего поколения, национальных и общечеловеческих ценностей, а также расширении 

духовности, мировоззрения учащихся, высокой письменной грамотности, литературный язык. 

 Ключевые слова: базовые компетенции, духовно-интеллектуальный потенциал, 

читательская культура, литературно-эстетический вкус, самостоятельное мышление, 

изобразительная литература, национальные и общечеловеческие ценности. 

This article discusses the role of reading skills in the formation of basic competencies of primary 

school students, the development of spiritual and intellectual potential of the younger generation, 

national and universal values, as well as expanding students' spirituality, worldview, high written 

literacy, literary language. 

Keywords: basic competencies, spiritual and intellectual potential, reading culture, literary and 

aesthetic taste, independent thinking, figurative literature, national and universal values. 

 

Мамлакатимизда ёш авлоднинг маънавий-интеллектуал салоҳияти, онги ва тафаккури, 

дунёқарашини юксалтириш, ўз ватани ва халқига бўлган муҳаббати ва садоқат туйғусини 

шакллантиришга доир ислоҳотлар қаторида бошланғич синф ўқувчиларининг маънавий-

интеллектуал даражаси ривожланишида  китобхонликнинг ўрни ниҳоятда муҳимдир. Бошланғич 

синф ўқувчиларининг  маънавий-ахлоқий дунёси, адабий-эстетик дидини шакллантириш ҳамда 

уларда мустақил фикрлаш, образли тафаккурга оид билим, кўникма, малакаларни ҳосил қилиш ва 

ривожлантириш, ўқувчиларни бадиий адабиётга қизиқтириш, асарларни ўргатиш жараёнида олам 

ва инсон табиати, миллий ҳамда умуминсоний қадриятлар, шунингдек, китобхонлик маданиятини 

шакллантириш орқали бошланғич синф ўқувчиларнинг маънавиятини, дунёқарашини 

кенгайтиришга хизмат қилади. 

 Умумий ўрта таълимнинг бошланғич синфларида китобхонлик маданиятини шакллантириш 

ўқувчиларда оғзаки ва боғланишли нутқини ўстиришга, луғатини бойитишга, тўғри ва ифодали 

ўқишга ўргатиш  билан бирга уларда китобхонлик ва нутқ маданиятини ҳамда мустақил фикрлаш 

қобилиятини шакллантиришга хизмат қилади. Китобхонлик маданияти ўқувчиларда тўғри, тез, 

онгли, ифодали ўқиш малакаларини шакллантириши, ўқувчиларда китобга, ўқишга бўлган 

муҳаббат уйғотиши, уларни оддий китобхондан чуқур мулоҳаза юрутувчи, ижодкор китобхон 

даражасига кўтариш орқали ўқувчиларнинг теварак-атроф, борлиқ ҳақидаги билимларини 

кенгайтириши, дунёқараш элементларини шакллантириши ўқувчиларни ахлоқий-эстетик ва 

меҳнатсеварлик руҳида тарбиялаш, ўқувчиларнинг нутқи ва тафаккурини ўстириш, элементар 

адабий тушунчаларни шакллантириши, ўқувчиларнинг тафаккурини бойитишни назарда тутади. 

